
İnsan  təbiətin  bir  hissəsi  olub,  onunla  sıx  bağlıdır.  İnsan   həyatında  və  fəaliyyətində  təbiətin  rolunu  qiymətləndirmək  çox  çətindir.  Təbiət  insanların  yaşayış  mühitin  vəzifəsini  görür,  onun  vəziyyəti  cəmiyyətin  rifah  və  inkişaf  səviyyəsini  təyin  edir.  insan  eləcə  də  digər  canlılar  təbiətdən qida,  tənəffüs  üçün  hava,  su,  yaşayış  məskanı  kimi  istifadə  edir.  Hələ  XX  əsrin başlanğıcında  Yer  kürəsinin  əhalisi  ətraf  mühiti  təmiz  havası,  saf  suyu,  münbit  torpaqları  mövcud idi.  Dünya  sonsüz,  təbii  sərvətlər  isə tükənməz  hesab  edilirdi.  Lakin  bir neçə  onilliklərdən  sonra  dünya  olduqca  təhlükəli ekoloji  fəlakət  qarşısında  qaldı.  Ekoloqların  fikrincə,  əgər  bəşəriyyət  bu  yolu  davam  etdirsə,  yaxın  bir  neçə  nəsldən  sonra  onu  fəlakət  gözləyir.  XX  əsrin  ikinci  yarısından  başlayaraq əhalinin  sürətlə  artımı  və  elmi-texniki  inqilab  biosferdə  deqradasiya  proseslərinin əlamətlərini  yaratdı.  Milyon  illər  ərzində  formalaşan  təbii  ekosistemlər ciddi  dəyişkinliyə  məruz  qalaraq  insanın  xarici  təsirinə  qarşı  davamsız vəziyyətə  düşdü.  
XX  əsrin  əvvəllərində  Yer  üzərində  əhalinin sayı  cəmi  1 milyarda  yaxın  idi,  əsrin  sonunda  isə  6  dəfə  artaraq  6  milyarda   çatdı.  Ekoloqların  əksəriyyəti  belə  hesab  edir ki,  təbii resursların  tükənməsi və  texnogen  fəaliyyət  nəticəsində dəyən  ziyan  təbii  yolla  bərpa  olunması  üçün  Yer  üzərində  əhalinin  sayı  1 – 1,5  milyard  nəfər  hüdudunda  olmalıdır.  
Elmi-texniki  inqilab  həyatda  məlum  olmayan  və  ağla  sığmayan  çox  böyük  gərginliklər  yaratdı:  aviasiya və  avtomobil nəqliyyatı,  nüvə  energetikası,  kimya  sənayesi  və s.  Bu  və  ya digər  sahələr təbiət  üçün  zərərli  olmaqla  yanaşı  həm də  təbii  resursların  azalmasına,  bəzən  tükənməsinə səbəb  oldu.  Məsələn:  enerjidən  istifadə  XX  əsrdə  son  dərəcədə sürətlə  artaraq  10  dəfə  çoxaldı,  materiallardan  isə  istifadə  9 dəfə  çoxaldı.  
İnsan  fəaliyyəti  və onun təbiətlə  qarşılıqlı  əlaqəsi  bu  gün  dünya  əhalisinin  əksəriyyətinin  həyat  şəraitinin  dəyişməsinə  səbəb  oldu.  Antropogen  fəaliyyəti  nəticələri  olduqca  mənfi  təsir  etdi  və  ən  əsasları  aşağıdakılardır:
1. Meşələrin  məhv  edilməsi,  bozqırların  şumlanması,  meliorasiya,  süni  göllərin  və  dənizlərin  yaradılması,  Meqapolislərin  salınması,  yol,  kanal  və  trassların  tikilməsi  nəticəsində  Yer səthinin  landşaftı  dəyişir.  Təbii  ekosistemlərin  sahəsi  hər  il  1 %  sürətlə  azalır.  O cümlədən  meşələrin  sahəsi ildə  200  min  hektar  azalır  (xüsusi  ilə  tropik  meşələrin),  səhraların  sahəsi  isə ildə  60  min  km2  genişləşir.  Hal  hazırda  pozulmayan  təbii  ekosistemlərin  yalnız  40  %-a  qədəri qalmışdır.  
2. Atmosferdə  parnik  (istilik)  effekti  yaradan  toz  və  qazların  toplanması  nəticəsində  Yerin  istilik  balansı  dəyişir,  qlobal istiləşmə  baş  verir.
3. Ozon  təbəqəsinin  ildə  1 – 2  %  nazilməsi,  ozon  deşiklərinin  əmələ  gəlməsi  müşahidə  edilir.
4. torpağın  deqradasiyası  (şorlaşma,  şorakətləşmə,  eroziya,  münbitliyin  aşağı  düşməsi  baş verir).
5. Torpaqda,  suda,  havada  zəhərli  maddələrin  toplanması  müşahidə  edilir.
6. Okeanın  səviyəsi  qalxır,  ildə  2  mm-dən  1  sm-ə  qədər.
7. Bitki  və  heyvanların  bilavasitə  məhv  edilməsi  və  antropogen  mühitin  onlara  mənfi  təsiri,  həmçinin  yeni  heyvan  cinslərinin  və  bitki  sortlarının  yaradılması  və  onların  yeni  sahələrə  köçürülməsi,  nəticəsində  növ,  popuypsiya  və  ekosistemlər  səviyyələri ndə  növ  müxtəlifliklərinin  aşağı  düşməsi  hesabına  bitki  örtüyü  və  heyvanat aləminin  tərkibi  dəyişir.
8. Zəhərli  fiziki  sahələrin  (infrasəs,  elektromaqnit  sahəsi) təsiri yaranır  və  intensivliyi  yüksəlir.
9. Texnogen  qazların  və təbii  fəlakətlərin  sayı onların  vurduğu  ziyanlar,  ölümün  sayı  hər  il  5 – 10  %  artır.
10. Həyatın  keyfiyyəti  (genetik  və  yeni  xəstəliklər,  immun  statusu)  müəyyən dərəcədə  pisləşir.
Ekoloji  tarazlığı,  onun  mürəkkəb  və  bir-birinə  sıx  bağlı  mexanizmlərini,  ətraf  mühitin  insanın  təsirinə    reaksiyasını,  təbii  sistemlərə  yol  verə  biləcək  yükü  bilmədən,  yəni  ekoloji  biliyə  dərindən  yiyələnmədən  təbiətdə,  onun  ehtiyatlarıdan  səmərəli  istifadə  etmək,  təbii  mühiti  həyat  üçün  yararlı  halda  saxlamağı  proqnozlaşdırmaq  mümkün  deyil.
Bu  baxımdan ekologiya  elminə tələbat  və  maraq  gunu-gundən  artır.
Ekologiya  termini  canlı  orqanizmlər  arasında  və  onların  olduğu  mühitlə  qarşılıqlı  əlaqəni  öyrənən  biologiyanın   bir  bölməsi  kimi  ilk  dəfə  1866-cı  ildə  Alman  təbiətşünası  Ernst  Tekkel  tərəfindən  irəli sürülmüşdür.  Qeyd  etmək  lazımdır  ki,  tipik  elmi  fənn kimi  ekologiya  XX  əsrin  əvvəllərində  formalaşmışdır.  Geniş  elmi  istiqamət  kimi  isə  bu elm sahəsi  yalnız 1960-cı  illərin  ortalarında  qiymətləndirildi.  Bu  dövrdə  ilk  dəfə  insanın  yer  üzərindəki  fəaliyyətinin  nəticxələri  nəzəri  cəlb  etdi  və  bu  nəticələrin  çox  hallarında  mənfi  olduğu  aşkarlandı. Ekologiya  sözü  dedikdə  ətraf  mühitin  vəziyyətini  səciyyələndirən  geniş  məlumatlar  və  onun  insan  sağlamlığına  təsiri  başa  düşüldü.  Tədris  və  elm  sahələrində  insan  fəaliyyətini  ekologiyalaşdırmaqla  müəyyən ekoloji  elmlər  sistemi yarandı.
Hazırkı  dövrdə  geniş  eksperimental  və  nəzəri  materiallar  əsasında  ekologiya  elminə  təbii mühit  və  onun  insanla – insanın  cəmiyyəti  ilə  qarşılıqlı  təsiri  haqqında  təbiət  və  sosial  elmlərin  məlumatlarının  birləşdirən  sintez  edən kompleks  elmi  istiqamət  kimi  baxılmalıdır.  Bununla  əlaqədar  ekologiya elminin  xüsusi  sahələri  meydana  gələrək  sürətlə  inkişaf  etməyə  başladı.
Hazırda  respublikamızda  ekoloji mühitin  pozulması,  meşələrin,  otlaqların,  kənd təsərrüfatına  yararlı  torpaqların  azalması  və  bəzi yerlərdə  tamamilə  sıradan  çıxarılması  şəhərdən  atmosfer  havasının,  Kür    Araz  və  digər  çayların  Xəzərin,  torpağın  çirklənməsi  bir  sıra  bitki  və  heyvan  növlərinin  bioloji  müxtəlifliyinin  pozulması  və  ya  azalması  bu  elmi  öyrənilməsinə  sübutdur.
Azərbaycan  respublikasında  ekoloji  vəziyyət  gərgindir.  Qafqaz ölkələri  arasında  Azərbaycan  respublikasında  su  resursları  azdır,  15  %-ni  təşkil  edir.  Son  illərdə  M.  Salmanov  apardığı  tədqiqatlar nəticəsində  (2002)  göstərir  ki,    Kür,  Araz  çayları  respublikamızdan  kənarda  çirklənir.  Belə  ki,  Ermənistan  100  %,  Gürcüstanın  30  %  ərazisi  Türkiyənin  31  min,  İranın  40  min  və  Azərbaycanın  37  min  km2  sahəsi  Kür – Araz   hövzəsinə  aiddir.  Tiflis  şəhərinin  çirkab  suları  bir  başa  Kür  çayına  axıdılır,  Rustavi şəhərində  yenidən  sənaye  çirkləndiriciləri  ilə  və  kommunal-məişət  tulantılarından  ibarət  sularını  qəbul  edir  və  sonradan  Azərbaycan  ərazisinə  daxil  olur.  Araz  çayında  yaranan  gərginlik  daha  da  təhlükəlidir. Araz çayı  Gümridən  başlayaraq  axın boyu  Ermənistanı  10-dan  çox  sənaye  şəhərlərinin  məişət  və  sənaye  çirkablarını  qəbul  edir  və  Kür  və  Araz  çayının  suları  Azərbaycan  ərazisində yaşayış  məntəqələri  il  boyu  aramsız  çirkab  axıdırlar,  odur  ki,  Kür  sularında  sanitar-gigiyena  normalarından  10  min  dəfə  yüksək  çirklənmiş  olur.  Sonralar  isə  bu  iki  çirklənmiş  çayların  suları  Bakıda  məişətdə  istifadə  olunur.
Xəzər  dənizinin  ekoloji  vəziyyəti  də  qənaətbəxş  deyil.  M.  Ə. Salmanovun  (1999)  qeyd  etdiyi  kimi Xəzərin  çirklənməsi barədə  ən  başlıca  yeri  neft  və  neft  məhsulların  və  kimyəvi  çirklənmə  tutur.  Hazırda  Xəzərə  tökülən  çaylar  (Volqa,  Kür,  Ural,  Terek)  dənizi  üzvi  maddələrlə  biogen  elementlərlə  də  zənginləşdirir.  Xəzər  dənizinin  çox  komponentli  çirklənməsi  mühitin  sanitar-gigiyena  vəziyyətinin  dəyişməsinə  amil  olmuşdur.
Respublikamızın  torpaqlarının  çirklənməsi  və  şorlaşması  da  mövcuddur.  Belə  torpaqlar öz  münbitliyini  itirir  və  kənd  təsərrüfatı  bitkilərin  məhsuldarlığı  kəskin  azalır.  Gəncə  şəhərində də  bir  neçə ekoloji problemlər  də  mövcuddur.  Şəhərimizdə  su  çatışmamazlığı  mövcuddur. İçməli  suyu   (ağ su)  əhali  pul  ilə  alır.  Ağ  su  çayı  Hacıkənd  meşələrindən  qidalanır,  lakin  Hacıkənd  meşələri  vəhşicəsinə  məhv  edilir,  yerinə  isə  əkinlər  aparılır və  həmin  yaşıl  meşələrin  əmələ  gəlməsinə  80 – 100  il  vaxt  tələb  olunur.  Məlumdur  ki, çaylarda  suyun  bolluğu  meşələrin  olmasından  və  sıxlığından  asılıdır.  Gəncə  şəhərinin  əhalisi  bu  problemin  həllinə  səy  göstərməsə  gələcək  nəslə  içməli  təmiz  dağ  suyu  qalmayacaqdır.  
Şəhərimizin  ərazisində  alüminium  zavodunun tikilməsi və  fəaliyyəti  nəticəsində  uzun  ömürlü  Gəncənin  rəmzi  sayılan  çinar  ağacları  yuxarı  hissədən  qurumağa  başladılar.  Atmosfer  havasına  daxil olan  kükürd  qazı  ətraf  mühiti  turşulu  yağışlarla  çirkləndirir,  torpağın  məhsuldarlığı  azalır,  bundan başqa  alüminium  zavodunun  ətrafında  olan  torpaqlar  tullantılarla  zəpt  olunmuşdur  və  kənd təsərrüfatına  yaralı  torpaqlar  istifadədən  çıxarılmışdır.  

  
